
2 დოკუმენტი წარმოადგენს საქართველოს ბიზნესის აკადემია- SBA-ს შიდა მარეგულირებელი აქტიდან - 

პრაქტიკის ობიექტის შერჩევისა და საწარმოო პრაქტიკის განხორციელების წესიდან ამონარიდს. 

დოკუმენტის მიკვლევადობის ნომერია - SBA-REG-058. დოკუმენტის სრული ვერსია ხელმისაწვდომია 

ადმინისტრაციაში. ვებგვერდის ვერსია 2024 

 

 

 

➢ პრაქტიკის დაგეგმვის ეტაპები და პროცედურები 

1. პრაქტიკის დაგეგმვის ეტაპებია: 

ა) იმ პროგრამების იდენტიფიცირება, რომელთა განხორციელებაში ჩართულია პარტნიორი 

ორგანიზაცა/ორგანიზაციები; 

ბ) იმ მოდულების იდენტიფიცირება, რომელთა   სწავლის შედეგების განხორციელება 

დაგეგმილია პრაქტიკის ობიექტზე; 

გ) სტუდენტთა აკადემიური და ფინანსური მდგომარეობის მოკვლევა, რომელთა დაშვებაც უნდა 

განხორციელდეს პრაქტიკის ობიექტზე; 

დ) სტუდენტთა რაოდენობის მიხედვით, პრაქტიკის ობიექტების რაოდენობის განსაზღვრა; 

ე) პრაქტიკის ობიექტთან კომუნიკაცია და შემდეგი ინფორმაციის მიწოდება: 

 1) პრაქტიკის ობიექტზე სწავლის დაწყებისა და დასრულების თარიღები; 

 2) პრაქტიკის ობიექტზე დაშვებულ სტუდენტთა სია; 

 3) პრაქტიკის ობიექტზე დაგეგმილი სწავლის შედეგები (მოდული); 

             4) ინფორმაცია სტუდენტთა შეფასების განხორციელების მიდგომებისა და საორგანიზაციო 

საკითხების შესახებ, მათ შორის  სტუდენტის მეცადინეობაზე დასწრების აღრიცხვის 

ფორმა; 

         5) სხვა სახის ინფორმაცია. 

     ვ) სტუდენტებთან საინფორმაციო და საკონსულტაციო შეხვედრების ორგანიზება. 

2. პრაქტიკის დაწყებამდე სასწავლო პროცესის მართვის სამსახური იწყებს მუშაობას პირველი 

პუნქტით განსაზღვრული ეტაპების ფარგლებში. 

3. პრაქტიკის დაგეგმვის მიზნით სასწავლო პროცესის მართვის სამსახური: 

ა) უკავშირდება პრაქტიკის ობიექტს და აცნობს სწავლების პერიოდს, დღიურად სამუშაო 

საათების რაოდენობას და ათანხმებს სამუშაო ადგილზე მისაღები  სტუდენტების 

რაოდენობას; 

ბ) უზრუნველყოფს პრაქტიკის განხორციელების პროცესში ჩართული პირების 

ინსტრუქტაჟს/ტრენინგს კომპეტენციებზე დაფუძნებულ სწავლებასა და შეფასებაში, 

ადმინისტრაციული საკითხების ორგანიზებაში, მათ შორის: სამუშაო ფორმების შევსება, 

დასწრების აღრიცხვა, შეფასების ინსტრუმენტების შემუშავება და სხვა. 

4. პრაქტიკის ობიექტი/საწარმო გამოყოფს პრაქტიკის ობიექტზე სტუდენტთა სწავლებაზე 

პასუხიმგებელ პირს, რომელიც განახორციელებს სტუდენტთა შეფასებას მოდულის ჩანაწერების 

შესაბამისად.  

5. პრაქტიკის ობიექტთან საორგანიზაციო საკითხების დასრულების შემდეგ, პრაქტიკის 

ობიექტზე სასწავლო პროცესის დაწყებამდე სასწავლო პროცესის მართვის სამსახური 

ახორციელებს სტუდენტებთან შეხვედრის ორგანიზებას. 

6. მე-5 პუნქტის მიხედვით, შეხვედრას ესწრებიან სასწავლო პროცესის მართვის სამსახურის 

თანამშრომლები, პროგრამის ხელმძღვანელი, საწარმოო პრაქტიკის მოდულის 

განხორციელებაზე პასუხისმგებელი პირი და  სტუდენტები. 

7. მე-5 პუნქტის მიხედვით, შეხვედრაზე განიხილება: 

    ა) პრაქტიკის დაწყებისა და დასრულების ვადები. პრაქტიკის ობიექტზე გამოცხადებისა და 

დღის დასრულების პერიოდი; 

ბ) პრაქტიკის განხორციელებასთან დაკავშირებული მიდგომები; 

გ) პრაქტიკის ობიექტზე მისაღწევი სწავლის შედეგები; 

       დ) პრაქტიკის ობიექტზე ინდივიდუალური საშუალებები ან/და კორპორატიული 

ატრიბუტიკა, მათ შორის უნიფორმა და სხვა; 

    ე) პრაქტიკის ობიექტზე მისაღწევი სწავლის შედეგების შეფასების მიდგომები; 

    ვ) სხვა საკითხები, რაც ხელს შეუწყობს  სტუდენტთა სწავლებას პრაქტიკის ობიექტზე. 

8. პრაქტიკის განხორციელების საორგანიზაციო საკითხების დასრულების შემდეგ, პრაქტიკის 

დაწყებამდე, სასწავლო პროცესის მართვის სამსახურის უფროსი წარმოადგენს სამსახურეობრივ 

ბარათს, პრაქტიკის ობიექტზე პროფესიულ სტუდენტთა განაწილების თაობაზე.  

9. მე-8 პუნქტის მიხედვით წარმოდგენილი სამსახურეობრივი ბარათს უნდა დაერთოს საწარმო 

პრაქტიკაზე განაწილებული სტუდენტების მონაცემების აღრიცხვის შევსებული ფორმა დანართი 

1-ის შესაბამისად.  

10.  მე-9 პუნქტის გათვალისწინებით წარმოდგენილი ინფორმაცია აკადემიის დირექტორის 

დადებითი გადაწყვეტილების შემთხვევაში ეგზავნება პრაქტიკის ობიექტს. 

 

 

➢ სსსმ  სტუდენტების პრაქტიკის ორგანიზება 

1. სსსმ სტუდენტების პრაქტიკის ობიექტზე განაწილება ხორციელდება პროგრამის 

ხელმძღვანელის, მოდულის განმახორციელებლის, აკადემიის ჯანდაცვისა და უსაფრთხოების 

სამსახურის თანამშრომლების, ხოლო საჭიროების შემთხვევაში ინკლუზიური პროფესიული 

განათლების სპეციალისტის ჩართულობით.  

2. პრაქტიკამდე ერთი თვით ადრე უნდა განხორციელდეს პრაქტიკის ობიექტის/საწარმოს 

სასწავლო გარემოს შეფასება. 

  

 

➢ პროფესიული სტუდენტის შეფასება და საწარმოო პრაქტიკის დასრულება  

1. პროფესიული სტუდენტის შეფასება ხორციელდება პრაქტიკის ობიექტზე. 

2. იმ შემთხვევაში, თუ პრაქტიკის ობიექტზე შეუძლებელია მოდულის სწავლის შედეგების 

შეფასება, ასეთი შეფასება განხორციელდება აკადემიის ბაზაზე. 

 
 


